
					এই পাতাটির মুদ্রণ সংশোধন করা প্রয়োজন। 
»ova J काङ्गणंबान ७ अछूटेबांन २७é
যে কয়েকটি ঘটনা হইল উহা কাৰ্য্য কারণ শৃঙ্খল মাত্র। পূর্ববৰ্ত্ত আঘাত পরবর্তী আঘাতের কারণ, আর সেই পরবর্তী আঘাত তৎপরবর্তী আঘাতের কারণ, সুতরাং যেমন পূৰ্ব্বে বলা হইয়াছে যাহা একটি ঘটনা সম্বন্ধে কাৰ্য্য তাহাই আবার আর একটা ঘটনা সম্বন্ধে কারণ হইতেছে। ঘটনা সকল পৰ্য্যায়ক্রমে কাৰ্য্য ও কারণ হইতেছে।
সামান্ত গোলার বিষয়ে যে কথা বলা হইল অসীম ব্ৰহ্মাণ্ডের যাবতীয় ঘটনা সম্বন্ধে সেই কথা থাটিবে । বৈজ্ঞানিকেরা যাহাকে নিয়ম বলেন তাহা আর কিছুই নহে, এই কাৰ্য্যকারণ সম্বন্ধীয় প্রণালী মাত্র। সমান কারণ সমান অবস্থায় সমান কাৰ্য্য উৎপাদন করে, ইহা দেখিয়াই আমাদের প্রাকৃতিক নিয়মের জ্ঞান হইয়াছে। কোন একটি ঘটনা একপ্রকার অবস্থায় একপ্রকার কার্য্য উৎপাদন করিল। আবার সেইরূপ ঘটনা, অবিকল সেইরূপ অবস্থায় ঠিক সেইরূপ কাৰ্য্য উৎপাদন করিল, এই প্রকার পুনঃপুনঃ দেখিযাই আমরা বুঝিয়াছি যে, প্রকৃতি নিয়মাঞ্জসারে চলিতেছে। ইঙ্গতে কিছুই বিশৃঙ্খলা নাই ! কোন ঘটনাই আকস্মিক
নহে ।
সামান্য একটা দুষ্টান্ত দেখ । শুষ্ক তৃণ অগ্নিতে নিক্ষেপ কর, তৃণ দন্ধ হইয়া গেল। যখন যেখানে শুষ্ক তৃণ অগ্নিতে নিক্ষেপ করিবে, সেইখানেই তৃণ দগ্ধ হইবে । কিন্তু আর্দ্র তৃণ অগ্নিতে নিক্ষেপ কবিয়া দেখ, উহা যতক্ষণ আৰ্দ্ৰ থাকিবে, কখনই দগ্ধ হইবে না। যখন যেখানে তাঞ্জ তৃণ অগ্নিতে দিবে, আর্দ্রাবস্থায় উহ কখনই দক্ষ হইবে না । এই প্রকার দেখিয়া দেখিয়াই লোকের প্রাকৃতিক নিয়মের জ্ঞান জন্মে । যদি এমন হইত যে, একসময় দেখিলাম শুষ্ক তৃণ অগ্নিতে দগ্ধ হইল, আর এক সময় হইল না ; এক সময় দেখিলাম উত্তাপসংযোগে জল বাম্পরূপে পরিণত হইল, আর এক সময় হইল না ; এক সময় দেখিলাম বৃক্ষম্বলিত ফল পৃথিবীতলে পতিত হইল, আর এক সময় উহা উৰ্দ্ধগামী হইল, এক সময় দেখিলাম জল নিম্নগামী হইয়া চলিতেছে, আর এক সময় দেখিলাম উহা উৰ্দ্ধগামী হইতেছে ; এক সময় দেখিলাম বিষ শরীরের রক্তকে দূষিত করিয়া দিতেছে, আর এক সময় দেখিলাম উহাকে বিশুদ্ধ করিতেছে ; যদি জগতে সকল সময়ে ও সৰ্ব্বত্র এই প্রকার বিশৃঙ্খলা দেখিতাম, যদি দেখিতাম যে, সমান কারণ, সমান অবস্থায় সমান কাৰ্য্য উৎপাদন করিতেছে না, তাহা হইলে আমাদের পক্ষে নিয়মের জ্ঞান অসম্ভব হইত। বাস্তবিক প্রকৃতির ক্রিয়ার মধ্যে সমান ভাব ( uniformity) দেখিয়াই আমাদের প্রাকৃতিক নিয়মের জ্ঞান জন্মিয়াছে।
যাহা অালোচনা করা হইল তাহাতে এই ফুটি কথা বলা হইয়াছে। প্রথমতঃ কাৰ্য্যকারণশ্বথলে সমগ্র জগৎ দৃঢ় নিবন্ধ রহিয়াছে ; দ্বিতীয়ত: সমস্ত ঘটনা
و اس سے 38\










[image: ]

[image: ]

'https://bn.wikisource.org/w/index.php?title=পাতা:বঙ্গদর্শন-ষষ্ঠ_খণ্ড.pdf/২৭৬&oldid=1723493' থেকে আনীত


					বিষয়শ্রেণী: 	মুদ্রণ সংশোধন করা হয়নি

